
Liburuak

Edu Lartzangurenek itzuli eta Potxo Edizio-
akek argitaratu du lehen aldiz euskaraz
Henry D. Thoreauren Desobedientzia zibila
liburua. AEBetako idazlearen liburu ezagun-
enetarikoa da, Waldenekin batera. Markos Za-
piain filosofoak egin dio hitzaurrea, eta ber-
tan Thoreauren bizitza errepasatzeaz gain,
haren pentsamenduaren gakoak azaltzen
ditu. Zapiainek, Michel Onfrayren esanetan

oinarrituta, libertario-
tzat jotzen du idazlea,
askatasun indibiduala
mugatzea onartzen ez
zuen neurrian. Alabai-
na, Onfray baliatuz
ostera, Thoreau ez zen
anarkista. Etika jartzen
zuen aurrena Massa-
chussettsekoak: �Zu-
zentzat duzuna egizu;
ez duzuna, aldiz, legala
izan arren, ez egin�.
Printzipio horietan
sakontzen du liburuak. y

GUSTAVO PUERTA kritikariak Gasteizen emaniko hitzaldi batean
gaur egungo haur literatura kritikatu zuen nahiko gogor. Irakaste-
ko liburuak, liburu errealistak eta heztekoak argitaratzen direla
zioen. Eta nire poltsan Joan Portellen liburu hau nuen; Portell eza-
guna dut bera ere kritikaria delako eta katalanez argitaratzen den
Faristol aldizkariko zuzendaria.

Erran nahi baita� bihotza erdibiturik ekin niola liburua irakur-
tzeari, ustez egilearekiko sinpatia eta konfiantza, baina bestalde
liburuaren izenburuari usain txarra zerion.

Niri ez zaizkit liburuak gustatzen! honek badu aurretik argitaratu-
riko beste batzuen antza �gure artean Pello Añorgak idatzi zuen
antzeko bat�, eta irakurleak badaki idazle batek liburu bat idatzi
baldin badu ez dela izango liburuen kontra aritzeko; hots, juxtu
kontrakoa bilatu nahi duela eta horretarako irakurlearen konplizi-
tatea bilatzen duela idazleak nahi duen lekura eramateko, irakurza-
letasunaren aldeko jarrera batera.

Portellek muturreko egoera du abiapuntu: Joan Letra Zauri gaz-
teari liburuak besterik ez dizkiote oparitzen, amak liburuak, aitak
liburuak, aitona-amonek ere �liburu saltzaileak izanik� liburuak
oparitzen dizkiote eta Joan kokoteraino dago. Horregatik erabaki-
tzen du libururik ez irakurtzea.

Lagunekin futbolean ibiltzen da, gustura, baina halako egun
batean beheko auzokoak ume txikia uzten dio �bost minutuz� bere
ardurapean. Umearen negarren aurrean liburuetako ipuinak izango
dira Joanen salbazioa. Eta liburuetatik jasotzen du Joanek behar duen
laguntza eskola etorri berria den neska batengana hurbiltzeko ere.

Idazkera zaindua eta estilo arina dituen liburua berehala irakur-
tzen da, agian dituen zailtasun handienak hizkiak koloretako iru-
dietan agertzeagatik ditu. Alegia, maketazioagatik, irudiaren eta
testuaren irakurketa ez dela ondo egiten zenbaitetan. Baina liburua
arin irakurri arren, idazleak liburuen aldeko ideia orijinalak eta
sinesgarriak azaldu arren, arestian aipaturiko didaktismoa, edo
hezteko asmoa oso nabarmena da, pisu gehiegi du eta ez du era-
kargarri bilakatzen istorioa.

Alde horretatik onartu behar dut Gustavo Puertak arrazoia
zuela hitzaldi hartan. Haurrentzat egiten diren liburuetan ematen
du horrelako presa dagoela, axolagabekeria; ez zaiela behar duten
arreta jartzen (kasu honetan, nire ustez, irudietan eta hauen make-
tazioan bada horrelako zerbait; eta antzeko zerbait esan genezake
itzulpenei buruz, gero eta gehiagotan ikusten baitugu �honelako
liburuetan bakarrik� itzultzaile enpresa bat, eta ez pertsona bat). n

Hezteko liburuak

Haur eta gazte literatura
Xabier Etxaniz Erle

Niri ez zaizkit liburuak gustatzen!
Testua: Joan Portell Rifé. Irudiak: Oriol Hernández. 
Erein. 
63 orrialde. 6,90 euro.

Desobedientzia
zibila.
Henry D. Thoreau. 
Potxo Edizioak.
77 orrialde. 
10 euro.

kritika Thoreauren
�Desobedientzia zibila�

Elkar argitaletxearen eskutik ikusi du argia
Txori kantariak poeta hegalariak liburuak.
Hamahiru poetaren idatziak bildu dituzte
argitalpenaren orrietan: Pello Añorga,
Lutxo Egia, Juan Kruz Igerabide, Joan Mari
Irigoien, Felipe Juaristi, Antton Kazabon,
Miren Agur Meabe, Karlos Linazasoro,
Joxan Ormazabal, Jon Suarez eta Kirmen
Uribe dira poetak. Hamalaugarrena falta da
ordea, Elena Odriozola ilustratzailea, alegia:
�Poesia hauek guztiak ilustratu beharrean,
nik ere poesia bat egitea erabaki dut.
Marrazkiekin, hitzekin, objektuekin...� dio

Odriozolak liburuaren
bukaeran. y

Txori kantariak poeta
hegalariak.
Batzuen artean. 
Elkar.  
8 euro.

Hamahiru poeta,
Odriozolaren irudietan


